მთა რაჭის ორი სოფლის ჭიორისა და ღების მეგობრობისა და     

      ურთიერთთანამშრომლობის ჩარჩო ხელშეკრულება  
                                                      ზოგადი ნაწილი

   მთა რაჭაში არსებული მძიმე ვითარება და მისგან თავის დაღწევის გზების ძიებამ მიგვიყვანა მთა რაჭის წარმომადგენლები იმ დასკვნამდე რომ საჭიროა მსგავსი ხელშეკრულების გაფორმება ჩვენ ორ სოფელს შორის რათა პრობლემური საკითხები მოგვარდეს ურთიერთშეთანხმებულად და ერთობლივი ძალებით. 
   წინამდებარე ჩარჩო ხელშეკრულებაში წარმოდგენილია ის ძირითადი პრობლემური საკითხები რომლის მოგვარებაც ამ ხელშეკრულებით უნდა მოხდეს.

                                                   ჩარჩო ხელშეკრულება 

1. ორივე მეზობელი სოფელი აღიარებს ერთნამეთის სუვერენიტეტს, ტეიროტრიულ  

მთლიანობასა და განუყოფლობას. 

ჭიორის სასოფლო სახელწოდებაა ჭიორის უნიტარული სოფელი. ღების სასოფლო სახელწოდებაა ღების ფედერაციული სოფელი (დიდი და პატარა ღები) 

2. ორივე მეზობელი სოფელი მზადყოფნას გამოხატავს მათ შორის არსებული პრობლემები განიხილონ დიალოგის გზით. 

3. ორივე მეზობელი სოფელი გმობს ძალადობას და ამის დასტურად ამცირებს შეიარაღებას 

4. მხარეთა შეთანხმებით მათ შეიარაღებაში უნდა იყოს მხოლოდ გლუვ ლულიანი თოფები, დანუკეები და ჯავშანტრანსპორტი რომელშიც შედის მხოლოდ ვილისი და ურემი. 

5. ორივე სოფელი მზადყოფნას გამოთქვამს საფრთხის შემთხვევაში ურთიერთდახმარება გაუწიონ ერთმანეთს.

6. ჭიორის უნიტარული სოფელი ვალდებულებას კისრულობს გაატაროს ღების მიმართულებით მოძრავი ტრანსპორტი როგორც საჰაერო ასევე სახმელეთო და სამდინარო. თავის მხრივ ღების ფედერაციული სოფელი მზადყოფნას გამოთქვამს შეაკეთოს ჭიორის გზები საჭიროებისამებრ. 

7. ორივე სოფელი თანახმაა ერთობლივად მართონ ნოწარას საერთაშორისო აეროპორტი და ორბეთის პორტი. 
8. სოფელი ღები ვალდებულებას იღებს აწარმოოს ყველა სახის პროდუქტი ჭიორის სტანდარტების დონეზე თავის მხრივ სოფელი ჭიორა კისრულობს გაუკეთოს რეკლამა ღების პროდუქტს მთელი რაჭის მასშტაბით. 

9. ორივე სოფელი შეთანხმდნენ გახსნან სასოფლო საელჩოები მათ ტერიტორიაზე რათა უფრო სწრაფად და ეფექტურად მოხდეს ურთიერთკავშირის  დამყარება. 

სასოფლო საელჩოებს შორის კავშირს უზრუნველყოფს მაგთიკომი ®

10. ეს ხელშეკრულება ძალაში შედის ორივე სოფლის სანახშოების წარმომადგენლების 

მიერ ხელმოწერისთანავე. 

                                                                                                                             13.01.2009

 სოფელ ღების წარმომადგენელი                                   სოფელ ჭიორას წარმომაგდენელი   EDENA                                                                                  ჭიორელი 
